
«АЎЦЮКІ»

У час правядзення ўсебеларускага фестывалю народнага гумару «Аўцюкі».

колькасці перакладаў аўтарызаваных 
Н Я Ш М ат . Т.К.Грамадчанка.

АЎТАТЫПІЯ (ад аўта... + грэч. Іуро$ 
адбітак), спосаб паліграфічнага ўз- 
наўлення паўтонавых і шматколер- 
ных відарысаў (фотаздымкаў, твораў 
жывапісу) сродкамі высокага друку\ 
адзін з найб. пашыраных відаў рэпра- 
дукцыі, тонавая цынкаграфія. Арыгі- 
нал, што трэба ўзнавіць, фатаграфу- 
юць праз растр, лініі якога ствараюць 
на фатаграфічнай пласціне цені і паў- 
цені. За празрыстай адтулінай рас
тра праектуецца адлюстраванне ды- 
яфрагмы ў выглядзе светлай кропкі. 
Колькасць святла, адбітага ад арыгі- 
нала, уплывае на памеры кропак: 
найб. светлым месцам адпавядае най- 
меншы дыяметр кропак. Пасля ка- 
піравання растравага негатыва на 
цынкавую пласціну з нанесеным 
святлоадчувальным слоем атрымліва- 
юць аўтатыпнае (растравае) клішэ — 
рэльефнае пазітыўнае адлюстраванне. 
Шматколернае адлюстраванне аднаў- 
ляецца на аснове фатаграфічнага ко- 
лерападзелу: прамяні святла, адбітыя 
ад арыгінала, паслядоўна прапуска- 
юць праз рознакаляровыя святла- 
фільтры. Пасля 3- ці 4-разовага фа- 
таграфавання атрымліваюць колера- 
падзельныя растравыя негатывы, зякіх 
вырабляюць аўтатыпныя клішэ. 3 іх 
паслядоўна асн. фарбамі друкуюць 
шматкаляровую рэпрадукцыю.

АЎТОГРАФ (ад аўта... + грэч. §гар1іб 
пішу), 1) тэкст мастацкага твора, на- 
вуковай працы, запісак, пісем і інш., 
напісаны або набраны самім а в а 
рам. А. вывучаюцца і зберагаюцца 
Ў архівах, музеях, рукапісных ад- 
дзелах бібліятэк, у прыватных асоб. 
З’яўляюцца крыніцай кананічнага 
(прызнанага правільным) тэксту, да- 
юць магчымасць прасачыць творчы 
працэс стварэння твора. 2) Уласна- 
РУчны надпіс, подпіс.

АЎТЭНТЫЧНЫ ФАЛЬКЛбР, не-
апрацаваны фальклор, які існуе 
толькі ў жывым бытаванні. Носьбі- 
тамі А.ф. звычайна з’яўляюцца людзі 
старэйшага і сярэдняга ўзросту: спе- 
вакі, майстры ігры на нар. муз. інс- 
трументах, казачнікі, якія, як правіла, 
жывуць у сельскай мясцовасці і добра 
ведаюць вусна-паэт. творы, нар. 
танцы, абрады і звычаі сваёй вёскі, 
раёна ці рэгіёна. У час выканання 
твораў А.ф., якія заўсёды рэгламента- 
ваны канкрэтнай падзеяй, рытуалам, 
звычаем, абрадам, адсутнічае пад- 
зел паміж выканаўцамі і слухачамі 
(гледачамі). I першыя, і другія ўвесь 
час мяняюцца ролямі. Адметнасцю 
выканання твора А.ф. з’яўляецца

таксама імправізацыя, якая праяў- 
ляецца ў тым, што кожны ўдзельнік 
калект. творчасці, а таксама сам вы- 
канаўца заўсёды ўзнаўляе фалькл. 
твор па-новаму, улічваючы канкрэт- 
ныя абставіны, аўдыторыю. Менавіта 
таму, напр., немагчыма дакладна за- 
пісаць на нотным стане нар. песню 
не толькі ў калект., але і ў сольным 
выкананні. Сённяшнія сац., культ, і 
інш. перадумовы жыцця не садзейні- 
чаюць існаванню у жывым бытаванні 
А.ф. Працэс урбанізацыі, развіцця 
тэхн. прагрэсу, знікненне ўмоў для іс- 
навання А.ф. нарадзілі новую форму 
выкарыстання фалькл. трад ыцыі, якая 
ў навуцы атрымала назву фалъкла- 
рызм.

